
የኢትዮጵያ ልጆች ደም።
ከ በ ረ ሐ ው  ስ ፍ ራ  ከ ታ ላ ቁ  ባ ሕ ር ፣ 

ን ጹሕ  ደም  ፈ ሰ ሰ  በ ሊብ ያ  ምድ ር ። 

ወደ እግዚአብሔር ጮዃል በበረሐ አልቀረም፣ 

የ ሰማ ዕታቱ  የኢትዮጵያ  ልጆች  ደም። 

 

አ ና ት ን  በ ጥ ይ ት  መት ቶ  ማፈ ራ ረ ስ ፣ 

እጅ  የኋሊት  አስሮ  አንገትን  መቀንጠስ፣ 

አሳዛኝ ድርጊት ነው  እጅግ  የሚያስፈራ፣ 

የ ሰው  ክቡር  አን ገት  ሲመተር  በካራ። 

ወንድሙን  በድንጋይ  ደሙን  ያፈሰሰው፣  
ቃኤል ከእግዚአብሔር ዘንድ ጥያቄ ደረሰው።  
ከእኔ ዘንድ ደርሷል የአቤል የደም ጩኸት፣  
በምድር የተረገምክ ተቅበዝባዥ ነህ በእውነት።  

 
በ ግ ፍ  የ ሞተውን  ሳ ይ ኖ ር በ ት  በ ደ ል ፣  
ከአቤል ጀምራለች ምድር ደም መቀበል።  
በሰማይ  በምድር  በ ነፍስ  ያስጠይቃል፣  
ወገንን  ማስለቀስ  ደሃን  ገድሎ  መጣል።  

 
ሰውን  በ ቁም  ማረድ  እ ን ግ ዳ  ነው ና ፣  
ለማመን  ይከብዳል  ይኼን  የሞት  ዜና።  
እጅ  የኋሊት  ታስሮ  ሰይፍ  ተሰንግሎ፣  
እንዴት ታርዶ ይሙት ሰው መሬት ተጥሎ።  
ዝናር  ያልታጠቀ  ጦር  ያልጨበጠ  ሰው፣  
እንደው ምን ባረገ እንዲህ ደም ይፍሰሰው?  
ንጹሐን እንደ በግ በስል ቢላ  ታርደው፣  
ባሕር በደም ታጠብሽ ሰማዕታት ወድቀው።  

 
በ ዚ ያ  በ በ ረ ሐ  ጥ ይ ት  የ መ ታ ች ሁ ፣ 
የ ኢ ት ዮ ጵ ያ  ልጆች  ስ ለ ት  ያ ረ ዳ ችሁ ፣ 
ከ አ ገ ር  አ ገ ር  ሊ ዞ ር  እ የ መ ሰ ከ ረ ፣  
ደ ማ ች ሁ  በ ባ ሕ ር  ጉ ዞ ው ን  ጀ መ ረ ።  

 
የአቤል ደም ፈሰሰ ሰውን ሰው ገደለው፣  
ክርሰቶስ  የሟቹን  ነፍሱን  ተቀበለው።  
መግደል ቀላል ሆነ እንዲህ በእኛ ዘመን፣  
ዓለም ጦር ይመዛል ይኽው በቀን በቀን።  
ለ ን ጹ ሕ  ደ ም ማ  ዓ ለ ም  ለ ቀ ደ ሰ ው ፣  
አይበቃም ወይ አባት ከአንተ የፈሰሰው።  

በቃ በል ክርስቶስ ስለ ድንግል ማርያም፣  
ምድር እፎይ ትበል ፍቅር አግኝታ ሰላም።  
በ ዘ ር  በ ሃ ይ ማ ኖ ት  በ ነ ገ ድ  ቦ ጎ ሳ ፣  
ሕዝብ  ተከፋፍሎ  ሁሉም  ጦር  አ ነሣ።  

 
አባት የአንተ ልጆች ሞት አይቀርም ብለው፣  
ለስለት  ተሰጡ  በእምነታቸው  ጸንተው።  
ምድር እረፍት አጣች ዘንድሮስ  ባሰባት፣  
ብዙዎች  አ ል ቀ ዋ ል  በጦር ና  በ እ ሳ ት ።  
አንተ  በቃ  ካላልክ  አትጸናም  ምድር፣  
ከ ሰ ው  ል ጅ  ጎ ደ ለ  ክ ብ ር ና  ፍ ቅ ር ።  

 
አባት ሆይ ልጆችህ የእምነት ቃል ፈጽመው፣  
ምድሪቱን ለቀቁ በዓለም ፊት መስክረው።  
የ እም ነታቸው  ጽናት  ታየ  በአደባባይ ፣  
ከ ም ድ ር  ሲ ገ ደ ሉ  ተ ከ ፈ ተ  ሰ ማ ይ ።  
ክቡር  ነ ፍ ሳቸውን  ክ ር ስቶስ  ተቀበል ፣  
የግፍ  ሞት  ሞተዋል  ልጆችህ  በበቀል። 

 
ሰው  ተሰዶም  ቢሄድ  ከአገሩ  ከምድሩ፣ 
ስ ለ  ክ ር ስ ት ና ው  ይ ሞ ታ ል  ለ ክ ሩ ። 
ጥ ይ ት  ቢ ቀ ባ በ ል  ስ ለ ቱ  ቢ ሳ ል ም ፣ 
ለምድር ኑሮ ብለው ሃይማኖት አልካዱም። 
ሞት መራራም ቢሆን ፊት ለፊት ገጠሙት፣ 
አ ስ ፈ ሪው ን  ጽ ዋ  ሞተው  አ ሸ ነ ፉ ት ። 

 
ካራ  በአን ገታችሁ  ጥይት  በአናታችሁ፣ 
ሲቃጣ ቢያስፈራም በሰው እጅ ወድቃችሁ፣  
የማይቀር  ጽዋ  ነው  ለሞት  ታዘዛችሁ፣ 
ጽናትን ክርስቶስ በዚያች ቀን ሰጥቷችሁ። 
አቤት  ያቺ  ሰዓት  ምን  ያህል  ታስፈራ፣  
ተስሎ  ሲዘጋጅ  ጀርባችሁ  ላይ  ካራ።  
ዛ ሬ  ከ ኔ  ጋ ራ  በ ገ ነ ት  ነ ህ  ያ ለ ው ፣  
ነፍሳችሁን  ወስዷል  በቀኙ  ሊያኖረው።  
በካራ ተቆርጦ በጥይት ተመቶ አንገታችሁ ቢጣል 
ሰው ሥጋን ነው እንጂ ነፍስን መች ይገድላል።  

 
ወስብሐት ለእግዚአብሔር! 
አብርሃም ሰሎሞን 

ሚያዝያ ፲፩/፳፻፯ ዓ.ም. /April 19, 2015/ 


